
 

 

 

           

ᑐᓴᕋᑦᓴᒥᒃ ᓄᐃᑦᓯᒍᑎ 
ᓄᐃᑕᐅᑦᓴᐅᑎᒋᒋᐊᓕᒃ 

ᓯᕐᕿᓂᖅ (Cirqiniq) ᑐᓴᕐᑎᓯᕗᖅ ᐅᐱᕐᖔᒥ ᓄᓇᕕᒻᒥᐅᑦ 
ᐅᕕᒃᑲᖏᓐᓂᒃ ᐱᓯᑎᐅᓵᖕᖑᐊᑎᑦᓯᓂᕆᓛᕐᑕᒥᓂᒃ ᑕᓯᐅᔭᕐᔪᐊᒥ 

ᑰᑦᔪᐊᖅ (ᑯᐸᐃᒃ), ᔫᓂ 19, 2024 - ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ) ᐅᐱᒍᓱᒃᑯᖅ ᑐᓴᕐᑎᓯᒋᐊᒥᒃ 10-
ᒋᓕᕐᑕᖓᓂᒃ ᓯᕐᕿᓂᖅ (Cirqiniq) ᐅᐱᕐᖔᒥ ᐱᓯᑎᐅᓵᖕᖑᐊᑎᑦᓯᓂᕆᓛᕐᑕᖓᓂᒃ ᓄᓇᕕᒻᒥᐅᑦ ᐅᕕᒃᑲᖏᓐᓂᒃ 
ᐅᑭᐅᓕᓐᓂᒃ 13-ᒥᑦ 17-ᒧᑦ, ᐳᕕᕐᓂᑐᒥ ᐊᑑᑎᓛᕐᑐᒥᒃ ᔫᓂ 22-ᒥᑦ 29-ᒧᑦ. 

ᐊᑐᐃᓐᓇᕈᕐᑎᑕᐅᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᓂᕐᒥᒃ ᐱᓇᓱᕝᕕᖓᓄᑦ ᐱᓇᓱᖃᑎᖃᕐᓱᑎᒃ 
ᓄᓇᕘᑦ ARTCIRQᖏᓐᓂᒃ, Cirque Hors-Piste,ᑯᓐᓂᒃ ᐊᒻᒪᓗ Cirkaskinaᐊᑯᓂᒃ, ᐊᒻᒪᓗ ᑮᓇᐅᔭᑎᒍᑦ 
ᐃᑲᔪᕐᓯᔭᐅᑦᓱᓂ ᐃᓱᒪᒃᑯᓄᑦ, ᐅᐱᕐᖔᒥ ᐱᓯᑎᐅᓵᖕᖑᐊᑎᑦᓯᓂᖅ ᑐᖕᖓᓱᑦᑎᓯᓛᕐᑐᖅ 60 ᑲᓴᓐᓂᒃ ᐅᕕᒃᑲᓂᒃ, 
ᐱᓯᒪᕙᓪᓗᑐᓂᒃ ᓴᓪᓗᓂᒃ, ᐃᕗᔨᕕᒻᒥᒃ, ᐊᑯᓕᕕᒻᒥᒃ, ᐃᓄᒃᔪᐊᒥᒃ, ᐳᕕᕐᓂᑐᒥᒃ, ᐅᒥᐅᔭᒥᒃ, ᐊᒻᒪᓗ 
ᑰᑦᔪᐊᕌᐱᒻᒥᒃ.  ᐅᕕᒃᑲᐃᑦ ᐃᓚᐅᔪᑦ ᐃᓚᖃᓛᕐᑐᑦ ᐊᒥᓱᐃᓂᒃ ᐱᓇᓱᒐᓕᓐᓂᒃ ᑕᑯᒥᓇᕐᑐᓕᐅᕐᑎᓂᒃ ᑐᓂᒪᔪᓂᒃ 
ᐱᓯᑎᐅᓵᕐᓂᒧᑦ, ᐊᒻᒪᓗᑦᑕᐅᖅ ᐃᓱᒪᓕᕆᓂᕐᒥ ᐃᓄᓕᕆᓂᕐᒥᓗ ᐱᓇᓱᑦᑎᓂᒃ ᐁᓯᒪᓛᕐᒥᔪᓂᒃ ᐅᖄᒋᐊᕐᑐᓗᑎᒃ 
ᐅᐃᕆᓯᒪᑎᑦᓯᑕᐃᓕᓂᕐᒥᒃ, ᐊᓯᖏᓐᓄᑦ ᐃᓚᐅᑎᓪᓗᒍ. ᐃᓕᓐᓂᐊᕈᑎᒧᑦ ᐃᓚᒋᔭᐅᑎᓪᓗᒍ, ᐅᕕᒃᑲᐃᑦ 
ᐋᕐᕿᓱᐃᓛᕐᑐᑦ ᐱᓯᑎᐅᓵᕐᓂᒥᒃ ᑕᑯᓐᓇᕋᑦᓴᓕᐊᕆᓗᒍ ᐃᓄᓕᒫᓄᑦ ᔫᓂ 28-ᒥ 7:00-ᖕᖑᐸᑦ ᐅᓐᓄᑯᑦ 
ᐳᕕᕐᓂᑑᑉ ᐱᖕᖑᐊᕕᖓᓂ. ᐊᑐᕈᓐᓇᓛᒻᒥᔪᑦ ᐊᒥᓱᐊᓗᓐᓂᒃ ᓯᓚᒥ ᐃᓕᕐᖁᓯᒃᑯᑦ ᐊᑐᓲᓂᒃᒨ ᓱᖃᑦᓯᓂᒃᑯᑦ 
ᓂᑦᔮᔫᕈᑎᓄᓪᓗ ᐃᓕᓐᓂᐊᑎᑕᐅᒻᒥᓗᑎᒃ. 

ᓯᕐᕿᓂᖅ ᓄᓇᓕᖁᑎᒥ ᐃᓅᖃᑎᒌᓄᑦ ᐱᓯᑎᐅᓵᖕᖑᐊᓂᕐᒥᒃ ᐃᓕᓐᓂᐅᕈᑕᐅᕗᖅ ᑐᕌᖓᑦᓱᓂ ᓄᐃᑦᓯᓂᕐᒧᑦ 
ᐃᓚᐅᑎᑦᓯᓯᐊᕐᑐᓂᒃ ᐊᒻᒪᓗ ᐊᒻᒪᓗ ᐊᑐᐃᓐᓇᓯᔭᑦᓴᓂᒃ ᐃᓕᓐᓂᐊᓗᒋᑦ ᐃᓄᓐᓄᑦ ᐅᕕᒃᑲᓄᑦ ᓄᓇᕕᒻᒥ. 
ᓯᕿᓂᖅ ᐱᕕᑦᓴᓕᐅᕐᐳᖅ ᐃᓂᑦᓴᒥᒃ ᐃᓅᓱᑦᑐᐃᑦ ᐱᕙᓪᓕᐊᕕᑦᓴᖓᓂᒃ ᐱᐅᔪᒥᒃ ᓇᒻᒥᓂᖅ ᓈᒻᒪᒋᓂᕐᒥᒃ, 
ᐃᓚᒋᔭᐅᑦᓯᐊᓂᕐᒥᒃ ᐃᑉᐱᓂᐊᓐᓂᒥᒃ, ᐃᓱᒪᒋᔭᒥᓂᒃ ᓄᐃᑦᓯᒍᓐᓇᓂᕐᒥᒃ, ᓴᐱᓕᕐᑕᐃᓕᓂᕐᒥᒃ, ᐊᒻᒪᓗ ᐃᓘᓐᓈᒍᑦ 
ᖃᓄᐃᖕᖏᓯᐊᕐᓂᒥᒃ ᑫᓪᓗᐊᕈᑎᒋᑦᓱᒍ ᐃᓄᐃᑦ ᐃᓕᕐᖁᓯᖓᑕ ᐃᓚᐅᑎᑕᐅᓂᖓᓂᒃ. 

 

ᐊᒻᒪᓗᑦᑕᐅᖅ, ᐱᓇᓱᑦᑕᐅᑉ ᐱᔭᐅᑎᒐᓱᐊᕐᑕᖓ ᐊᑐᐃᓐᓇᖃᕐᑎᓯᓗᓂ ᐃᓄᓐᓂᒃ 
ᐃᓕᓐᓂᐊᑎᑦᓯᔨᐅᒍᓐᓇᑐᐃᓐᓇᕆᐊᓕᓐᓂᒃ ᐃᓕᓐᓂᐊᑎᓂᒃ, ᓄᑲᕐᓯᓂᒃ ᐊᒻᒪᓗ ᐊᖓᔪᑦᓯᓂᒃ ᐅᑭᐅᓕᓐᓂᒃ 15-ᒥᑦ 
30-ᒧᑦ, ᐃᓕᓐᓂᐊᑎᑕᐅᕖᖕᖓᕋᔭᕐᑐᓂᒃ ᐃᓅᖃᑎᒌᓅᓕᖓᔪᒥᒃ ᐱᓯᑎᐅᓵᕐᓂᒥᒃ ᐃᓕᓐᓂᐊᑎᑦᓯᔨᐅᓂᕐᒥᒃ 
ᐱᓯᑎᐅᓵᕆᐅᕐᓴᓂᑎᒍᑦ ᐃᓚᐅᑎᑦᓯᔪᒃᑯᑦ ᐃᓄᐃᑦ ᐃᓕᕐᖁᓯᖓᓂᒃ, ᐊᒻᒪᓗᑦᑕᐅᖅ ᒫᓐᓇ ᐊᑐᕐᑐᓂᒃ ᐱᕕᑦᓴᓂᒃ 
ᑲᔪᖏᕐᓴᐃᒍᑎᒋᓗᒍ ᐊᒻᒪᓗ ᐊᑐᕐᑎᖃᑦᑕᓗᒋᑦ ᑕᑯᒥᓇᕐᑐᓕᐅᑦᓯᐊᕈᓐᓇᓂᖏᓐᓂᒃ. 

ᐅᖃᕐᑕᕕᓂᖅ: 



 

 

“ᐱᓯᑎᐅᓵᖕᖑᐊᓂᖅ ᑖᒃᑯᓂᖓ ᐅᕕᒃᑲᓂᒃ ᐱᒍᓐᓇᓯᑎᑦᓯᓲᖑᕗᖅ ᐱᕙᓪᓕᐊᓂᕐᒥᒃ ᐊᓯᖏᓐᓂᒃ ᐱᒻᒪᕆᐅᒻᒥᔪᓂᒃ 
ᐊᑐᕐᓂᖃᓪᓚᕆᒻᒥᔪᓂᒃ ᐃᓄᐃᑦ ᐃᓗᕐᖁᓯᖓᓂ. ᐆᑦᑑᑎᒋᓗᒍ,, ᐃᓱᒪᒋᔭᒥᓂᒃ ᓄᐃᑦᓯᒍᓐᓇᓂᕐᒥᒃ, ᓇᒻᒥᓂᖅ 
ᓈᒻᒪᒋᓂᕐᒥᒃ, ᐃᓚᒋᔭᐅᑦᓯᐊᓂᕐᒥᒃ ᐃᑉᐱᓂᐊᕐᓂᒥᒃ, ᐊᒻᒪᓗ ᐊᔪᐃᓐᓇᓂᕐᒥᒃ.”  

- ᕿᐅᓪᑕ ᓯᓅᐹ, ᐊᖓᔪᕐᖄᖅ, ᑫᐋᔩ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑐᐃᓐᓇᖃᕐᑎᓯᓲᖑᕗᖅ ᓱᓇᒥᑦᓯᐊᑐᓂᒃ ᐃᓄᓕᒫᓅᓕᖓᔪᓂᒃ ᐱᒍᑦᔨᒍᑎᓂᒃ 
ᓄᓇᕕᒻᒥᐅᓄᑦ ᔭᐃᒥᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖏᖃᑎᒌᒍᑎᖓᓂᒃ ᐊᑐᕐᓱᑎᒃ (1978).  ᑲᑎᕕᒃ 
ᓄᓇᓕᓕᒫᑦ ᑲᕙᒪᖓ ᐊᐅᓚᑕᐅᕗᖅ ᑲᑎᖕᖓᔨᓄᑦ ᐋᕐᕿᓱᕐᓯᒪᔪᓄᑦ 17-ᓄᑦ ᓂᕈᐊᕐᑕᐅᒪᔪᓄᑦ ᓄᓇᓕᓐᓄᑦ 
ᐃᓚᐅᔪᓄᑦ 14-ᓂᑦ ᑕᕐᕋᒥ ᓄᓇᕕᐅᑉ ᓄᓇᓕᖏᓐᓂᑦ ᐱᓯᒪᔪᓄᑦ, ᓂᕈᐊᕐᑕᐅᒪᔪᖅ ᐊᖓᔪᕐᖄᖅ ᐊᒻᒪᓗ 
ᐊᖓᔪᕐᖄᑉ ᑐᖓᓕᖓ, ᐊᒻᒪᓗ ᓇᔅᑲᐲᑦ ᐊᓪᓚᐃᑦ ᐊᖓᔪᕐᖄᖓ ᑲᕙᕙᑦᓯᑲᒫᕐᒥᐅᖅ. 

ᑐᑭᓯᒋᐊᕐᕕᒃ: ᕈᑭᐅ ᕙᓚᓐᓯᐊ/ ᑫᐋᔩ ᑐᓴᕈᑎᓕᕆᔨᖏᑦ/ᐅᖄᓚᐅᑎᖓ: 819 964-2961, ᑭᓯᑦᓯᒍᑎᖓ. 
2383 / media@krg.ca 

